	Nr. Rendor 
	Data e kërkesës
	Objekti i kërkesës


	Data e përgjigjes
	Përgjigje

	Mënyra e përfundimit të kërkesës
	Tarifa



	1.
	06.02.2026
	Kërkesë për informacion lidhur me statusin juridik të skuterëve/monopatinave elektrike sipas Kodit Rrugor të Republikës së Shqipërisë, përfshirë nëse ato konsiderohen mjete rrugore dhe në cilin nen apo akt nënligjor përcaktohet ky status; mbi ekzistencën e korsive apo hapësirave të dedikuara për qarkullimin e tyre, qytetet ku ato janë funksionale dhe standardin rregullator sipas të cilit janë ndërtuar; mbi shkeljet konkrete që, sipas legjislacionit në fuqi, çojnë në masën administrative të bllokimit të skuterëve/monopatinave elektrike; mbi ekzistencën e kritereve, udhëzimeve apo protokolleve zyrtare që përcaktojnë rastet kur lejohet bllokimi i tyre nga strukturat e Policisë Rrugore; si dhe mbi parashikimin e një periudhe informimi apo ndërgjegjësimi për përdoruesit përpara aplikimit të masave ndëshkuese dhe bllokuese. (Qytetar)
	11.02.2026
	Qytetarja është informuar si vijon: Bazuar në nenin 46 të ligjit nr. 8378, datë 22.07.1998, “Kodi Rrugor i Republikës së Shqipërisë”, i ndryshuar, mjete rrugore konsiderohen të gjitha mjetet që qarkullojnë në rrugë dhe drejtohen nga njeriu, përjashtuar ato që përdoren nga fëmijët ose personat me aftësi të kufizuara, sipas kufijve të përcaktuar në aktet në zbatim; ndërkohë, në zbatim të Udhëzimit nr. 69, datë 13.10.2025, të Ministrit të Punëve të Brendshme, qarkullimi i monopatinave/patinave elektrike është ndaluar përkohësisht deri në miratimin e kuadrit të ri ligjor, për shkak të mungesës së standardeve rregullatore dhe rritjes së rasteve të pasigurisë. Hapësirat e përdorura deri më tani janë referuar standardeve të përgjithshme të infrastrukturës së biçikletave. Kjo masë mbështetet në pikën 4 të nenit 102 të Kushtetutës, nenet 5, 6 dhe 7 të Kodit Rrugor, pikën 9 të nenit 3 të ligjit nr. 82/2024 “Për Policinë e Shtetit”, si dhe në vetë Udhëzimin nr. 69/2025, i cili parashikon gjithashtu një periudhë informimi dhe ndërgjegjësimi për përdoruesit përpara zbatimit të plotë të masave.
	E-mail.
	Pa tarifë.

	2
	09.02.2026
	Kërkesë për informacion nga një gazetare në kuadër të një projekti hulumtues ndërkufitar, përmes së cilës kërkohet konfirmim nëse një shtetas i dënuar me vendim të formës së prerë në vitin 1996 nga Gjykata e Rrethit Gjyqësor Shkodër për veprën penale “Krime kundër njerëzimit” vijon të jetë i shpallur në kërkim nga Policia e Shtetit, si dhe kërkohet vënia në dispozicion e dokumentacionit përkatës që provon statusin e tij aktual juridik dhe procedurial. (Gazetar)
	09.02.2026
	Kërkesa iu përcoll për trajtim dhe kompetencë Policisë së Shtetit, ndërsa kërkuesi u njoftua se përgjigjja zyrtare do t’i dërgohej nga ky institucion.
	E-mail.
	Pa tarifë.

	3
	20.02.2026
	Kërkesë për informacion në kuadër të monitorimit të integritetit të zyrtarëve të lartë të emëruar dhe të zgjedhur, në zbatim të ligjit nr. 119/2014, përmes së cilës kërkohet vënia në dispozicion e të dhënave mbi: (i) listën e pozicioneve vakante në nivel të mesëm dhe të lartë ose të shpallura për konkurrim nga data 01.09.2025 e në vijim, që janë subjekt i ligjit nr. 138/2015. (Shoqëri civile)
	23.02.2026
	Kërkuesi është informuar si vijon: Ministria e Punëve të Brendshme i publikon vendet vakante në faqen zyrtare të saj dhe, për periudhën e kërkuar, rezultojnë dy shpallje. Më 16 dhjetor 2025 është publikuar thirrja për aplikim për pozicionin e Drejtorit të Përgjithshëm të Gardës së Republikës, me afat aplikimi 15 ditë, sipas legjislacionit në fuqi, ndërsa më 4 shkurt 2026 është publikuar kërkesa për shprehje interesi për pozicione vakante në kuadër të projektit “Sistemi i kamerave nën administrimin e Policisë së Shtetit – Smart City”, me afat aplikimi deri më 13 shkurt 2026, njoftim i cili është publikuar gjithashtu në Portalin Kombëtar të Punësimit dhe Aftësive; detajet përkatëse janë vënë në dispozicion përmes lidhjeve zyrtare të Ministrisë.                             https://mb.gov.al/newsroom/thirrje-per-aplikim-per-pozicionin-e-drejtorit-te-pergjithshem-te-gardes-se-republikes-afati-30-dhjetor-2025/  
                        https://mb.gov.al/newsroom/kerkese-per-shprehje-interesi-pozicione-vakante-projekti-sistemi-i-kamerave-nen-administrimin-e-policise-se-shtetit-smart-city/                 
	E-mail.
	Pa tarifë.

	4
	22.02.2026
	Kërkesë për informacion nga një gazetare lidhur me punonjësit e pushuar nga puna që i janë drejtuar gjykatës, përmes së cilës kërkohet të dhëna mbi numrin e rasteve që kanë përfituar dëmshpërblim, vlerën totale të kostos dhe ndikimin e saj në buxhetin e institucionit; numrin e punonjësve që janë rikthyer në detyrë pas përfundimit të procesit gjyqësor; si dhe nëse institucioni ka pasur rekomandime nga Kontrolli i Lartë i Shtetit për këtë çështje, nivelin e zbatimit të tyre dhe masat konkrete të ndërmarra. (Gazetare)
	25.02.2026
	Kërkuesja është informuar si vijon:
Ministria e Punëve të Brendshme, gjatë pesë viteve të fundit, nuk ka pasur punonjës të larguar nga shërbimi civil apo raste të zgjidhjes së kontratës së punës.
Gjithashtu, gjatë 15 viteve të fundit, Ministria e Punëve të Brendshme ka rikthyer në detyrë 22 punonjës, në zbatim të vendimeve të formës së prerë.
Nuk kemi pasur rekomandime nga KLSH, pasi Komisioni i Posaçëm është mbledhur periodikisht sa herë që janë krijuar vende vakante, me qëllim shqyrtimin e rasteve të gjyqfituesve që plotësojnë kriteret e posaçme të pozicionit të shërbimit civil dhe që kanë dhënë pëlqimin përkatës.
Aktualisht, në listë kanë mbetur rreth 5 nëpunës, të cilët kanë kritere specifike, kryesisht në lidhje me nivelin e arsimit.
	E-mail.
	Pa tarifë.



